
        2025 թվականի         N        -Ն 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ  9-Ի N 808-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

   Հիմք ընդունելով «Նորմատիվ իրավական ակտերի մասին» օրենքի 33-րդ և 34-րդ հոդվածները՝ 
Հայաստանի Հանրապետության կառավարությունը ո ր ո շ ո ւ մ է.
1. Հայաստանի Հանրապետության կառավարության 2009 թվականի հուլիսի 9-ի «Հայաստանի Հանրապետությունում կրթական ծրագրերի և նախադպրոցական ծառայության իրականացման լիցենզավորման կարգերը, լիցենզիայի ձևերը հաստատելու և Հայաստանի Հանրապետության կառավարության 2000 թվականի հուլիսի 7-ի N 372 որոշման մեջ փոփոխություն կատարելու մասին» N 808-Ն որոշման N 1 հավելվածում կատարել հետևյալ լրացումը և փոփոխությունները` 
1) 6-րդ կետի 4-րդ ենթակետը շարադրել հետևյալ խմբագրությամբ՝
[bookmark: _GoBack]«4) լիցենզավորվող գործունեության տեսակի իրականացման համար նախատեսվող հասարակական և (կամ) բնակելի շինությունների նպատակային նշանակությանը համապատասխան տարածքի նկատմամբ իրավունքի (uեփականության, վարձակալության, անհատույց oգտագործման) գրանցման վկայականի պատճենը, իսկ հիմնական կրթական ծրագրեր իրականացնող ուսումնական հաստատությունների համար շինությունների նպատակային նշանակությունը բնակելի կարող է համարվել մինչև 50 թվակազմ ունեցող սակավակազմ  նախադպրոցական ուսումնական հաստատությունների համար.»,
2) 8-րդ կետի 2-րդ ենթակետում «հիմնական աշխատավայր.» բառերից հետո լրացնել «, իսկ նախադպրոցական ծառայություն իրականացնող կազմակերպությունների համար մանկավարժական կազմի առնվազն 50%-ը.», 
3)  ուժը կորցրած ճանաչել 8.1 կետը:
 2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
